
IMINUMUNGKAHING BAGONG SEKSYON 1700.1 NG SALIGANG-BATAS

SEKSYON 1700.1. Awtoridad ng Konseho na Pumasok sa Pangmatagalang Kasunduan

Ang Konseho ng Lunsod ay maaaring pumasok sa mga pangmatagalang kasunduan sa pag-upa, permiso o ibang mga kasunduan ("mga
Kasunduan") sa mga indibidwal o mga entidad na hindi bahagi ng Lunsod, upang ipahintulot ang paggamit ng mga pampublikong parke para sa
mga takdang panahon na hanggang 25 taon sa isang pagkakataon, nang walang pag-aproba ng botante, kung ipinasiya ng Konseho na ang
Kasunduan ay pakikinabangan ng komunidad at ang mga sumusunod na kondisyon ay natugunan: (i) ang Kasunduan ay magpapahusay sa mga
itinalagang layuning panlibangan para sa pampublikong parke; (ii) ang pampublikong parke na napapailaim sa Kasunduan ay higit sa 5 akre sa
sukat at may hindi kukulangin sa 1 Amenidad na Naglilingkod sa Komunidad, gaya ng nilinaw sa ibaba; (iii) ang Kasunduan ay sumusunod sa
isang pinagtibay na patakaran ng Konseho ng Lunsod para sa mga Pangmatagalang Kasunduan sa mga Parke, na naglilinaw sa mga pamantayan
sa pag-abot sa komunidad, mga iniaatas para sa abot-kayang daan sa paggamit ng pampublikong parke, mga pana-panahong pagrepaso ng
pagganap, at mga karapatan sa maagang pagtatapos bukod sa ibang mga bagay; at (iv) ang anumang mga pondo na natanggap ng Lunsod mula
sa Kasunduan ay dapat gamitin para sa mga layuning panlibangan.  Ang isang "Amenidad na Naglilingkod sa Komunidad" ay binibigyan ng
kahulugan na isa sa mga sumusunod: Languyan, Sentro ng Komunidad o Mairereserbang Lugar ng Palakasan o mga katulad na pagpapabuting
panlibangan sa isang parke at inilarawan sa inaprobahang pangkalahatang istratehikong plano ng Lunsod para sa mga mga pasilidad ng parke at
komunidad.  Wala rito na naghahangad na limitahan ang awtoridad ng Konseho ng Lunsod na pumasok sa ibang mga pangmatagalang kasunduan
sa mga parke na inaprobahan ng mga botante.


